Gwybodaeth ar gyfer rieni / gofalwyr

Absenoldeb
Cysylltwch â’r swyddfa i nodi rheswm pam mae eich plentyn yn absennol cyn 9 o’r gloch.
Gweler y Polisi Presenoldeb am fanylion pellach.
Addysg Gorfforol
Mae addysg gorfforol wedi ei amserlennu bydd athro eich plentyn yn rhoi gwybod i chi am y dyddiau pan fydd angen gwisg ymarfer corff. Ein gwisg ymarfer corff yw crys-t gwyn a siorts glas.
Arfer Arferol
Mae arfer adferol yn ffordd o weithio gyda gwrthdaro sy'n canolbwyntio ar lefel y niwed sydd wedi'i wneud. Mae'n ddull o ddatrys gwrthdaro sy'n cynnwys yr holl bartïon dan sylw.
Ailgylchu
Lleolir biniau ailgylchu papur a phlastig ym mhob dosbarth.
Alergeddau
Rydym yn ysgol DIM CNAU.
Rhowch wybod i staff yr ysgol am unrhyw alergeddau sydd gan eich plentyn/plant.
Mrs Siân Thomas sydd yn gyfrifol am Gynlluniau Gofal Iechyd yr ysgol a wnewch chi eu cwblhau cyn i'ch plentyn/plant ddechrau'r ysgol.
Amser egwyl
Mae dau sesiwn egwyl yn ystod y dydd. Egwyl fore am 10:00-10:15 ac yna egwyl prynhawn am 1:40-1:50. Mae’r staff yn gwisgo siacedi gwelededd uchel i'w gweld ac maent yn goruchwylio o fewn ardaloedd gwahanol ar yr iard.
Mae’r plant yn cael eu cyfri wrth ddychwelyd i’r dosbarth yn dilyn amseroedd chwarae.
Yn ystod amseroedd chwarae gwlyb mae plant yn cael eu goruchwylio yn eu dosbarthiadau.


Amserlen dyddiol

	                                             Amserlen dyddiol

	Amser
	Gweithgaredd

	08:30 – 10:00
	dosbarth

	10:00 - 10:15  
	Egwyl a ffrwyth

	10:15 - 11:30
	dosbarth

	11:30 - 12:30    
	cinio

	12:30 – 1:40
	dosbarth

	1:40 – 1:50
	egwyl

	2:00 – 2:55
	dosbarth

	2:55 – 3:00
	paratoi i fynd adref

	3:00
	buarth – trosglwyddo i rhieni / gofalwyr



Amser mynd adref
Cesglir plant blynyddoedd 1-6 o'r buarth. 
Blwyddyn 1 a 2 y tu allan i'w dosbarthiadau a blynyddoedd 3-6 o'r buarth uchaf sydd wedi'i lleoli gerllaw am 3yp.
Cesglir plant y dosbarth derbyn o'r buarth meithrin/derbyn am 3yp.
Cesglir y plant meithrin o'r buarth derbyn/meithrin ar ddiwedd eu sesiwn.
Asiantaethau allanol
Yma yn Y G G Llwynderw rydym yn gweithio gyda nifer o asiantaethau allanol a all gynnig cefnogaeth ac ymyrraeth benodol ac arbenigol i'ch plentyn yn yr ysgol a gartref.
Fel rhieni/gofalwyr gofynnir i chi arwyddo a chwblhau ffurflen i gael mynediad at gefnogaeth arbenigol a chynhelir cyfarfodydd yn yr ysgol i drafod anghenion eich plentyn. Rydym yn awyddus yn Y G G Llwynderw i weithio gyda chi ac felly sicrhau cysondeb a pharhad i'ch plentyn wrth gydweithio.
Bwlio
Fel ysgol mae gennym ddyletswydd gofal cyfreithiol tuag at ein disgyblion a
chyfrifoldeb i atal bwlio yn eu plith. Mae ein polisi hymddygiad a gwrth-fwlio yn amlinellu mesurau i annog gofal, caredigrwydd ac ymddygiad cadarnhaol ac mae ar gael ar wefan yr ysgol.
Byrbryd
Gall plant dosbarth meithrin i flwyddyn 6 ddod â’u ffrwythau eu hunain neu ddefnyddio’r siop ffrwythau drwy dalu’n hanner dymhorol nam eu ffrwythau.
Casglu
Os oes newid i drefniadau casglu eich plentyn o’r ysgol sicrhewch eich bod yn rhoi gwybod i’r swyddfa drwy ffonio, e-bostio neu ysgrifennwch nodyn ar gyfer yr athro/awes ddosbarth.
Plîs peidiwch e-bostio’r athrawon ar y dydd gan eu bod yn dysgu ac ni fyddan nhw yn gweld y manylion.

Ceir
Byddwch yn barchus tuag at ein cymdogion drwy barcio'n gyfrifol. Peidiwch â pharcio o flaen mynediad tai ein cymdogion nac ar farciau ffordd.
CRhA
Rydym yn ffodus iawn yn Y G G Llwynderw i gael CRhA sydd wedi bod yn rhan annatod o gymuned yr ysgol ers blynyddoedd bellach. Mae’r gymdeithas wedi codi miloedd o bunnoedd, sydd wedi’u gwario ar offer ac adnoddau i gyfoethogi addysg ein plant a’r cyfleusterau yn yr ysgol. Mynychwch gyfarfodydd neu cynigiwch helpu yn ystod ffeiriau, digwyddiadau codi arian ac ati. Rhennir dyddiadau cyfarfodydd o flaen llawn gyda rhieni / gofalwyr.

Cylchlythyr
Rydym yn cyhoeddi cylchlythyr tymhorol ac wythnosol.
Bydd y cylchlythyr tymhorol yn cynnwys dyddiadau ar gyfer y dyfodol a fydd yn ddefnyddiol i chi – diwrnodau HMS, digwyddiadau elusennol, ffeiriau, cyngherddau ac ati.
Mae'r cylchlythyr wythnosol yn cael ei ddosbarthu bob dydd Gwener gyda gwybodaeth ar gyfer yr wythnos ganlynol, mae hefyd yn cael ei arddangos ar ein gwefan ac ar hysbysfwrdd allanol yr ysgol. Lleolir hysbysfwrdd yr ysgol ar y wal allanol rhwng y brif fynedfa ar neuadd.


Cwestiynau ac ymholiadau
Sicrhewch eich bod yn gofyn cwestiwn neu ymholiad i aelod o staff i sicrhau eich bod yn derbyn y wybodaeth gywir. Yn aml gall gwybodaeth a rennir ar gyfryngau cymdeithasol neu ddehongliad person arall fod yn anghywir.
Cŵn
Ni chaniateir cŵn ar dir yr ysgol gan fod rhai plant yn ofnus o gŵn ac eraill ag alergeddau.
Cymorth
Yma yn Y G G Llwynderw rydym yn awyddus i glywed eich barn ar sut i wella helpwch ni i wella trwy rannu eich barn gyda ni. Os na wyddom ni allwn wella. Mae bocs awgrymiadau o fewn y swyddfa er mwyn i chi adael eich sylwadau.
Cyfryngau cymdeithasol
Mae gan nifer o lawer o gyfryngau cymdeithasol gyfyngiadau oedran,
WhatsApp – 16 oed, Instagram – 13 oed, Facebook – 13 oed, Snapchat – 13 oed. A fyddech cystal â chadw at y rhain gan ein bod wedi gorfod delio â nifer o faterion yn ymwneud â chamddefnyddio'r cyfryngau hyn y tu allan i'r ysgol.
Cymorth Cyntaf
Mae nifer o staff wedi derbyn hyfforddiant cymorth cyntaf brys a byddant yn asesu a oes angen cysylltu â rhieni/gofalwyr yn dilyn digwyddiad.
Bydd unrhyw anaf i'r pen yn cael ei adrodd adref dros y ffôn a bydd ffurflen yn nodi'r wybodaeth hon yn cael ei hanfon adref gyda'r plentyn.
Cyngherddau
Cofiwch gadw at y cyfarwyddiadau gollwng a chasglu er mwyn sicrhau bod eich plentyn/plant yn cael eu trosglwyddo'n ddiogel yn ystod yr achlysuron hyn.
Caniateir ffotograffau a fideos o'ch plentyn/plant eich hun at ddefnydd personol peidiwch â phostio unrhyw ddelweddau ar gyfryngau cymdeithasol er mwyn cydymffurfio â dibenion diogelu.



Derbyn plant newydd
Rhaid cyfeirio pob ymholiad mynediad plant oed meithrin at Mrs Phillips yn y swyddfa. Mae gwneud cais am le yn yr ysgol o’r dosbarth derbyn i flwyddyn 6 yn cael ei wneud drwy wefan Cyngor Abertawe.
Gweler ein tudalen derbyniadau am fanylion pellach a'n polisi derbyn.
EHH
Rydym yn cydweithio gyda’r gwasanaeth Early Help Hub os ydych am gyngor neu gefnogaeth gan y wasanaeth am faterion gartref holwch yr athro/awes dosbarth.
Gofal plant - Mes
Mae gan Y G G Llwynderw gyfleuster cofleidio llwyddiannus iawn sy'n rhan annatod o'r ysgol gyfan.
Mae'r plant sy'n mynychu'r cyfleuster cofleidio o'r sesiynau meithrin yn cael eu trosglwyddo gan aelod o staff i'r ddarpariaeth ar ddiwedd y sesiwn meithrin.
Os mae eich plentyn yn mynychu o’r dosbarth Derbyn – Blwyddyn 6 maen nhw yn ymgynnull yn y neuadd ar ddiwedd y diwrnod ysgol. Bydd cofrestr yn cael ei gwblhau ac fe fydd systemau cyfri yn cael eu gweithredu yn ystod y sesiwn. Defnyddir y brif neuadd a'r buarth ar gyfer gweithgareddau rhwng 3 – 6 o’r gloch o ddydd Llun i ddydd Iau.
Sicrhewch fod eich plentyn/plant wedi archebu lle yn y ddarpariaeth ymlaen llaw a byddwch yn brydlon i gasglu ar ddiwedd y sesiwn.
Mrs Carly Chinhengo sydd yn gyfrifol am y ddarpariaeth. Bydd Mrs Chinhengo yn rhannu cofrestru yn cynnwys enwau’r plant sydd yn mynychu gyda bob dosbarth yn wythnosol.
Gwaith Cartref
Bydd gwybodaeth am waith cartref yn cael ei rannu yn ystod y noson wybodaeth ar gyfer pob dosbarth yn ystod mis Gorffennaf cyn iddyn nhw gychwyn yn eu dosbarthiadau newydd.
Gwasanaethau
Cynhelir gwasanaethau ysgol gyfan bob bore dydd Llun a dydd Gwener yn neuadd yr ysgol. Mae plant yn derbyn tystysgrifau ‘Seren yr wythnos’ a ‘Tafod Tawe’ am eu hymdrechion. Mae’r disgyblion yn mynychu gwasanaethau dosbarth, adran a sesiynau canu ar y diwrnodau eraill.
Gwefan
Ewch i'n gwefan sydd yn cynnwys tudalennau gwybodaeth am ein dosbarthiadau, gwybodaeth ddefnyddiol, polisïau ac ati.

Gweledigaeth a Gwerthoedd
Creodd plant Y G G Llwynderw rhestr o werthoedd oedd yn bwysig iddynt yn ystod tymor yr Haf 2022 ac maent yn cael eu harddangos yn neuadd yr ysgol.
Gweledigaeth yr ysgol yw
Credwch ynoch chi'ch hun, eich galluoedd a'ch potensial eich hun.
Gwisg Ysgol
Sicrhewch fod eich plentyn/plant yn gwisgo gwisg ysgol yn ddyddiol.
Gwobrwyo
Mae plant yn cael eu gwobrwyo gyda phwyntiau dojo o fewn y dosbarth.
Cyflwynir tystysgrifau Seren yr Wythnos a Thafod Tawe i blentyn o bob dosbarth yn wythnosol o fewn gwasanaeth ysgol gyfan.
Mae gwobrau gan y Pennaeth am ymdrechion unigolion cylch allweddi ar gyfer disgyblion blwyddyn 3 i 6 a bathodynnau ar gyfer disgyblion meithrin i flwyddyn 2.
Gwyliau 
Gwnewch bob ymdrech i osgoi gwyliau yn ystod y tymor. Os bydd eich plentyn/plant yn absennol o'r ysgol am wyliau rhowch wybod i ni ymlaen llaw ac mae angen gwneud cais am y cyfnod o wyliau drwy gwblhau ffurflen gwyliau o swyddfa'r ysgol.
Os mae plentyn ar gofrestr yr ysgol allan o’r sir neu’r wlad am fwy na 4 wythnos mae gan yr ysgol hawl i dynnu enw’r plentyn oddi ar y gofrestr ac fe fydd angen ichi ymgeisio am ei lle pan fyddwch yn dychwelyd. Am fwy o wybodaeth gwelir ‘Fframwaith Presenoldeb ar gyfer Cymru gyfan.’
Hwyr 
Os ydych yn hwyr i'r ysgol am unrhyw reswm dewch a'ch plentyn/plant i'r brif swyddfa a chwblhewch y cofnod Inventry gan nodi'r rheswm dros fod yn hwyr a hysbysu'r ysgrifenyddes am ddewis o ginio os oes angen cinio.
Gwnewch bob ymdrech i fod yn brydlon os gwelwch yn dda gan fod hwyrni yn cael ei fonitro a gall gyfrannu at oriau ysgol a gollir yn wythnosol.
iPay
Talwch am ginio, ymweliadau, a theithiau preswyl trwy iPay. Byddwch yn cael manylion mewngofnodi ar gyfer iPay pan fydd eich plentyn yn dechrau yn yr ysgol.
Meddyginiaeth
Dim ond ar ôl llenwi ffurflen feddyginiaeth o'r swyddfa y gellir rhoi meddyginiaeth i’ch plentyn.
Gweler y polisi meddyginiaeth am fanylion pellach.
Parch
Byddwch yn barchus tuag at bob aelod o staff. Mae athrawon yn yr ysgol yn weithwyr proffesiynol a phan fydd penderfyniadau'n cael eu gwneud ar adegau mae ffactorau na allwn eu rhannu gyda chi wedi llywio'r penderfyniad.
Polisi drws agored
Yma yn Y G G Llwynderw mae gennym bolisi drws agored. Gofynnwch yn y dderbynfa am gael siarad â'r athro, dirprwy bennaeth neu bennaeth.
Gwnawn ein gorau i'ch gweld neu, os na fyddwn ar gael, byddwn yn cysylltu â chi i drefnu amser addas ar gyfer trafodaeth dros y ffôn neu wyneb yn wyneb.
Presenoldeb
Rydym yn gweithio’n agos gyda’r Swyddog Lles Addysg ynglŷn â monitro presenoldeb.
Anfonir llythyr bob tymor ynghylch presenoldeb os yw presenoldeb eich plentyn/plant yn disgyn yn llai na 95%.
Pwyntiau dojo 
Mae pob dosbarth yn defnyddio ‘Class dojo’ sy'n galluogi plant i ennill pwyntiau am eu hymdrechion. Mae pob dosbarth yn teilwra’r pwyntiau y gall plant eu hennill er mwyn galluogi plant i gael eu gwobrwyo am amrywiaeth o’u hymdrechion gan gynnwys, helpu, cydweithio, rhannu a llawer mwy.
Teithiau
Cwblhewch ffurflen ganiatâd ar gyfer teithiau cyn y daith. Talwch am y daith trwy iPay. Darllenwch yr holl wybodaeth a ddarparwyd ynglŷn â gofynion y daith h.y.. cinio, dillad addas ac ati.
Ysmygu
Ni chaniateir ysmygu yn unrhyw le ar dir yr ysgol.
Ymddygiad
Mae staff yn yr ysgol yn defnyddio dull arfer adferol wrth drin â materion ymddygiad. Mae ymddygiad fel arfer yn rhagorol yn yr ysgol ond os yw plant yn dangos ymddygiad gwael,  mae’r camau isod yn eu lle wrth ddelio â sefyllfaoedd:
Cam 1 – Staff dosbarth
Cam 2 – Pennaeth adran
Cam 3 – Dirprwy bennaeth
[bookmark: _GoBack]Cam 4 – Pennaeth

Er mwyn cyflawni ei nod a sicrhau bod ein bod yn gwireddu ein gweledigaeth rhaid ein bod yn CREDU ...

